
ABSTRAK

Setiap perkataan di dalam bahasa Arab terbahagi kepada tiga bahagian , 1aitu ism
(kata nama), fi'/ (kata kerja) dan huruf . Setiap perkataan mempunyai pelbagai dilalah
(petunjuk) maksud yang berbeza . Oleh kerana dilalan mempunyai kaitan dengan
maksud ayat , maka penulis telah memilih ¢ Dilalah zamaniah li fi’l madhi wa mudhorik
fi Surah Al-Baqarah ’ yang bermaksud Petunjuk masa bagi kata Kerja yang telah
berlaku dan kata kerja yang sedang atau akan berlaku di dalam Surah Al-Bagarah
sebagai tajuk kajiannya . Penulis telah menggunakan kaedah diskriptif (penceritaan) dan
analisis . Kajian ini dianggap penting kerana ia dilaksanakan dengan cara menganalisis
ayat Al-Quran . Penulis telah membuat rujukan daripada kitab-kitab rujukan yang
berkaitan dengan tatabahasa Arab,sorof.dilalah dan kitab-kitab tafsir.Kajian in1 juga
bertujuan untuk meneliti pendapat-pendapat ulama nahu tentang fi/ ,bahagiannya serta
kaitannya dengan masa . Penulisan ini juga dapat menjelaskan petunjuk masa bagi kata
kerja yang telah berlaku dan kata kerja yang sedang atau akan berlaku dari segi masa
berlakunya sesuatu perbuatan diterangkan dengan contoh-contoh yang dianalisa daripada
Surah Al-Bagarah . Di akhir kajian , penulis telah mendapat beberapa kesimpulan penting
iaitu susunan dan kedudukan f£i’/ di dalam konteks ayat memainkan peranan penting
dalam menentukan masa berlakunya sesuatu kata kerja . Setiap kata kerja(madhi dan
mudhorik)menunjukkan maksud yang berbeza dari maksud asalnya mengikut konteks
ayat . Ini dapat disingkap melalui penggunaannya di dalam Al-Quran,kadangkala
digunakan fi’l madhi (kata kerja yang telah berlaku)untuk menceritakan perkara yang
akan berlaku , dan di dalam ayat lain digunakan fi'l mudhorik (kata kerja yang sedang
atau akan berlaku) untuk menceritakan perkara yang telah berlaku dan begitulah
sebaliknya . Selain itu adawat (kata tugas) juga mempunyai kesan yang besar di dalam
mengubah masa sesuatu kata kerja . Oleh itu , penulis berpendapat bahawa kefahaman
tentang dilalah penting ketika mengeluarkan kesimpulan terhadap sesuatu hukum syarak ,
serta menafsir dan menganalisis maksud ayat al-Quran . Ketelitian penggunaan us/ub juga
dapat memberi maksud yang tepat seolah-olah pendengar mendapat satu gambaran yang
sebenar terhadap sesuatu situasi yang terdapat di dalam Al-Quran sekaligus boleh

memahami pengajaran dan peringatan yang terdapat di dalamnya.

